
SAMARADORLIGINI 
OSHIRISHDA SOLIQLAR 

VA SOLIQ SIYOSATINING 
AHAMIYATI

Saida Yuldasheva
Buxoro muhandislik-texnologiya instituti dotsenti

Annotatsiуa: Mazkur maqolada korxonlar faoliyatini tashkil etish va samaradorligini oshirishda soliqlar hamda soliq siyo-
satining ahamiyati tadqiq etilgan. Zamonaviy soliq ma’murchiligini joriy etish orqali korxonalar faoliyatini rivojlantirish 
yo‘nalishlari tahlil qilingan. Shuningdek, soliq siyosatini takomillashtirishning ayrim yo‘nalishlari bo‘yicha ilmiy xulosa va 
amaliy tavsiyalar keltirilgan.

Kalit so‘zlar: soliqlar, soliqqa tortish, soliq siyosati, soliq ma’murchiligi, korxona, samaradorlik.
Abstraсt: This article examines the importance of taxes and taxation in the organization of business activities and 
improving their efficiency. The directions for the development of enterprises by introducing modern tax administration 
were analyzed. Also, a scientific conclusion and practical recommendations on some areas of tax administration improve-
ment are presented.

Keу words: taxes, taxation, tax administration, enterprise, efficiency.
Аннотация: В данной статье рассматривается значение налогов и налогообложения в организации предпринима-
тельской деятельности и повышении ее эффективности. Проанализированы направления развития предприятий 
путем внедрения современного налогового администрирования. Также представлены научный вывод и практиче-
ские рекомендации по некоторым направлениям совершенствования налогового администрирования.

Ключевые слова: предпринимательство, семейный бизнес, ресурсная мотивация, бихевиоризм, экстраверсия.

K I R I S H
Soliqlar davlat paydo bo‘lgan paytdan boshlab jamiyatdagi iqtisodiy munosabatlarning zaruriy bo‘g‘ini bo‘lib 

kelmoqda. Davlat tuzilishi shakllarining rivojlanishi va o‘zgarishi har doim soliq tizimining ham o‘zgarishi bilan 
birga amalga oshadi. Soliqlar davlat daromadlarining asosiy shakli hisoblanib, bozor sharoitida iqtisodiyotni 
boshqarishning kuchli vositasidir.

Keyingi yillarda mamlakatimizda soliq yukini kamaytirish, tadbirkorlik subyektlariga qulay raqobat muhi-
tini yaratish, zamonaviy soliq ma’murchiligini joriy etish hamda sohani raqamlashtirish orqali takomillashtirish, 
adolatli soliq tizimini tashkil etish va soliq tushumlari barqarorligini ta’minlash borasida amalga oshirilayotgan 
soliq islohotlari o‘zining ijobiy samarasini namoyon etmoqda. Yangi tahrirdagi O‘zbekiston Respublikasi Soliq 
kodeksining qabul qilinishi, soliqlar turlarining kamaytirilganligi, mehnatga haq to‘lash fondiga soliq yuki keskin 
kamaytirilganligi, qo‘shilgan qiymat solig‘i barcha uchun tatbiq etilganligi, shuningdek, soliq stavkalarining 
pasay tirilishi hamda soliq nazoratida “inson omili”ning kamaytirilganligi, yirik soliq to‘lovchilar bilan ishlashning 
alohida tizimi joriy etilganligi ayni yaqqol dalildir.

Zero, O‘zbekiston Respublikasi Prezidenti Sh.Mirziyoyev ta’kidlaganidek: “So‘nggi yillarda mamlakatimiz 
soliq ma’muriyatchiligi tubdan isloh qilinmoqda. 2019-yil dekabrda yangi tahrirdagi Soliq kodeksi qabul qilinib, 
to‘g‘ridan-to‘g‘ri qo‘llanuvchi normalar joriy etildi. Soliqlar soni 13 tadan 9 taga kamaytirildi. Mulk solig‘i stavkasi 
5 foizdan 1,5 foizga, qo‘shilgan qiymat solig‘i 20 foizdan 15 foizga tushirildi. Ish haqiga nisbatan soliq yuki 
qariyb 2 baravar kamaytirildi. Bularning natijasida tadbirkorlarning islohotlarga ishonchi ortib, soliq tushumlari 
4 baravar ko‘paydi. Qo‘shilgan qiymat solig‘i to‘lovchilar soni 6 mingdan 152 mingtaga yetdi”1.

Bugungi zamonaviy sharoitlarda Oʻzbekistonda yangi mazmundagi strategik maqsadlarni belgilab beruv-
 chi soliq siyosatini shakllantirish va amalga oshirishga alohida eʼtibor qaratilmoqda. Soliq toʻlovchilar faoliya-
tini ragʻbatlantirish, soliq yukini kamaytirib borish, adolatli soliq tamoyillariga asoslangan soliq tizimini yanada 
rivojlantirib borish yoʻnalishida sezilarli islohotlar amalga oshirish bu boradagi muhim vazifalardan hisoblanadi.

1  https://president.uz/oz/lists/view/5060 



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

1224 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, aprel.  № 4-son.

M A V Z U G A  O I D  A D A B I Y O T L A R  S H A R H I
Jamiyatning iqtisodiy tizimining elementi sifatida soliqqa tortish bozor va bozor bo‘lmagan boshqaruv 

turidagi barcha davlat tizimlariga xosdir. Soliqlarni yig‘ish jarayoni davlat tomonidan amalga oshiriladi va bundan 
tashqari, bu uning vazifasidir. “Soliq” tushunchasi “davlat” toifasi bilan chambarchas bog‘liq. Bu davlatning rivoj-
lanish darajasiga, uning iqtisodiyotining holatiga (asosiga) va ijtimoiy-siyosiy munosabatlarga bog‘liq. Soliq 
tizimi bilan tanishish davlat rivojlanishning qaysi bosqichida ekanligini aniqlash uchun yetarli.

Jamiyat taraqqiyotining har bir bosqichida “soliq” tushunchasining rivojlanishi bilan bir qatorda davlat 
to‘g‘risidagi nazariy qarashlar, uning faoliyatining asosiy maqsadlari, mavjudlik shakllari va jamiyatni boshqa-
rish usullari ham shakllandi. Soliqlar iqtisodiy munosabatlarning zaruriy bo‘g‘inidir, shuning uchun o‘tmishdagi 
barcha iqtisodiy nazariyalarda soliq siyosati, soliqlarning davlat iqtisodiyotidagi o‘rni va soliq tizimini qurish 
variantlari ko‘rib chiqiladi.

L. M. Shablista soliq siyosatini “davlatning soliqlarni belgilash va undirish sohasidagi faoliyati” [3] deb ta’rif-
laydi. Ko‘plab moliyaviy-iqtisodiy lug‘atlarda esa bu tushuncha “... yuridik, jismoniy shaxslarga soliq solishning 
davlat siyosati. Uning maqsadi davlat budjetini shakllantirish va bir vaqtning o‘zida korxonalarning ishbilar-
monlik faoliyatini rag‘batlantirishdir”.

A. Sokolovskayaning ta’kidlashicha, “zamonaviy soliq siyosati soliq tizimining elementlarini (soliqlar, 
stavkalar, soliq tizimining tuzilishi, subyektlar, soliq solish obyektlari, soliq bazasi, imtiyozlar va boshqalar) 
davlat tomonidan unga yuklangan funksiyalarni bajarish va rag‘batlantirish uchun budjetga yetarli bo‘lgan 
tushumlarni ta’minlash uchun belgilaydigan vosita” [4].

L. A. Zazvonova va F. Fomin soliq siyosatini “davlat tomonidan soliqlar sohasida amalga oshiriladigan va 
jamiyat oldida turgan muayyan vazifalarni amalga oshirishga qaratilgan tadbirlar tizimi shaklida” [5] belgilaydi 
deya qayd etishgan. O. D. Vasilik davlatning soliq siyosati tushunchasini “soliq tizimini qurish va soliqlarni bud-
jetga safarbar qilish sohasidagi davlat harakatlarining yig‘indisi” deb ta’riflaydi.

T A H L I L  V A  N A T I J A L A R
Xalqaro amaliyotdan ma’lum bo‘ishicha davlat budjeti va soliq toʻlovchilarning manfaatlari nuqtayi nazaridan 

toʻgʻri va samarali soliq siyosati strategiyasi ishlab chiqish davlatning fiskal-budjet siyosatining samarasini 
taʼminlashning muhim omillaridan biri sifatida alohida ahamiyat berib kelinmoqda. “Xalqaro valyuta jamgʻar-
masining hisob-kitoblariga koʻra, rivojlanayotgan davlatlar iqtisodiyotida soliqlardan tushumlar YaIMning 15-25 
foizini, iqtisodiyoti rivojlangan davlatlarda ushbu koʻrsatkich 40 foizni tashkil etadi. Ushbu tashkilotning tavsi-
yalariga koʻra, ayrim daromadi past hamda bozor iqtisodiyotiga oʻtayotgan davlatlarda oxirgi yigirma yillar ora-
ligʻida soliq siyosatida islohotlar amalga oshirilishi natijasida soliq tushumlarining keskin oʻsishi kuzatilganligi 
ham samarali soliq siyosati strategiyasini ishlab chiqish muhimligini koʻrsatmoqda”2. 

Shunga koʻra, jahon miqyosida soliq siyosati strategiyasini ishlab chiqish va amalga oshirish mexanizm-
larini takomillashtirishga eʼtibor qaratilmoqda. Hozirda jahonda soliq siyosati strategiyasini ishlab chiqish va 
amalga oshirish, shuningdek xorijiy mamlakatlar tajribasidan foydalanish mexanizmlarini takomillashtirishga 
yoʻnaltirilgan qator ilmiy tadqiqotlar amalga oshirilmoqda. 

Soliq siyosati strategiyasi orqali iqtisodiy oʻsish surʼatlariga erishish, soliq tizimida daromadlarni oshirish 
qobiliyatini oshirish hamda davlat xarajatlarining barqarorligini taʼminlash, rivojlanayotgan davlatlarning fiskal 
siyosatini kuchaytirish, adolatli va inklyuziv soliq tizimini joriy etish, soliq siyosati strategiyasini ishlab chiqish 
va amalga oshirish mexanizmlarini takomillashtirishda raqamli platformalardan samarali foydalanish kabilar bu 
boradagi ilmiy tadqiqot ishlarining ustuvor yoʻnalishlaridan hisoblanadi. 

Bugungi zamonaviy sharoitlarda Oʻzbekistonda yangi mazmundagi strategik maqsadlarni belgilab beruv-
 chi soliq siyosatini shakllantirish va amalga oshirishga alohida eʼtibor qaratilmoqda. Soliq toʻlovchilar faoliya-
tini ragʻbatlantirish, soliq yukini kamaytirib borish, adolatli soliq tamoyillariga asoslangan soliq tizimini yanada 
rivojlantirib borish yoʻnalishida sezilarli islohotlar amalga oshirish bu boradagi muhim vazifalardan hisoblanadi.

Soliq siyosati strategiyasi davlat iqtisodiy siyosatining mazmunidan kelib chiqib, doimiy va oʻzgaruvchan 
strategiyaga ega boʻladi. Soliq siyosati strategiyasining oʻzgarib turilishiga albatta davlatning iqtisodiy siyosati 
bilan birgalikda boshqa omillar ham taʼsir qiladi. 

Bizningcha, soliq siyosatining mohiyatini anglashda uni tor va keng maʼnoda tushunish mumkin. Tor 
maʼnoda soliq siyosati deganda – Davlat va mulk (daromad) egasi oʻrtasidagi soliq munosabatlarini tartibga 
solish tushuniladi. Soliq siyosati keng maʼnoda esa – milliy daromad shakllanishi, oʻsishini ragʻbatlantirish va 
qayta taqsimlashga xizmat qiladigan iqtisodiyotda teng raqobat sharoitini yaratishga qaratilgan soliqlarni joriy 
etish hamda undirish mexanizmlarini qamrab olgan davlat boshqaruv instituti tushuniladi. 

2  https://www.imf.org/en/Publications/fandd/issues/2018/03/akitoby 

vazifalarni amalga oshirish jarayonida oʻzaro bogʻliq holda  qoʻllaniladigan usul va vositalarning yigʻindisidir. 
Sodda qilib aytganda soliq siyosati strategiyasida belgilab qoʻyilgan maqsadga oson va qulay erishishning 
yoʻllaridir. 

Soliq siyosatining bosh (doimiy) strategiyasi – davlat budjeti va soliq toʻlovchilar oʻrtasidagi oʻzaro man-
faatlarning uygʻunlashuvi va muvozanatlashuvini taʼminlashdan iborat boʻlsa, soliq siyosatining oʻzgaruvchan 
soliq strategiyasi budjet daromadlarining bir maromda shakllanishi, teng raqobat sharoitini yaratish soliq 
toʻlovchilarning soliq madaniyatini oshirishga erishish hamda soliqlarning ragʻbatlantirish taʼsirini yanada 
oshirishdan iboratdir.

Shuningdek, soliq siyosati barqarorligini ta’minlashda uning strategiyasi va taktikasi ishlab chiqilishi lozim. 
Amalga oshirilishi lozim bo‘lgan tadbirlar xususiyati va muddatini e’tiborga olib soliq siyosati: soliq siyosati 
strategiyasi va soliq siyosati taktikasiga bo‘linadi. Soliq siyosatining amalga oshirish muddatiga ko‘ra tasnifini 
1-rasm orqali ifodalash mumkin.

Soliq siyosati strategiyasida muayyan uzoqroq muddatga mo‘ljallangan soliqqa oid iqtisodiy munosa-
batlarni asosiy yo‘nalishlari va chora-tadbirlari ifodalanadi. Bu esa o‘z navbatida ilmiy asoslangan soliq konsep-
siyasi bilan bevosita bog‘liqdir. Masalan, respublikamizda jamiyat taraqqiyotining asosiy strategiyasi qilib, ochiq 
bozor iqtisodiyotiga, yerkin fuqarolik jamiyatiga asoslangan huquqiy, demokratik jamiyat qurish belgilangan. 
Soliq borasidagi ustuvor strategik vazifa esa davlat byudjeti va xo‘jalik yurituvchi subyektlarni soliqqa oid iqti-
sodiy munosabatlarida muayyan uyg‘unlikni ta’minlovchi soliq tizimini shakllantirish va shunga mos ravishda 
takomillashtirib borishdan iboratdir. Yoki boshqacha qilib aytganda, soliq siyosati strategiyasi – soliq siyosati-
ning uzoq muddatli yo‘nalishi bo‘lib, ijtimoiy va iqtisodiy strategiya belgilab bergan ulkan masshtabli vazifalarni 
kelajakda bajarilishini ta’minlash ko‘zda tutilgan soliqqa doir moliyaviy tadbirlar yig‘indisidir.

1-rasm: Soliq siyosati tasnifi

Shunday qilib, soliq siyosatining ikkita o‘ziga xos xususiyatlarini ajratib ko‘rsatish mumkin:

● budjetga zarur tushumlarni ta’minlash;

● iqtisodiy o‘sishni rag‘batlantirish.

Soliq siyosatining vazifalari davlatni moliyaviy resurslar bilan ta’minlash, umuman mamlakat iqtisodiyo-
tini tartibga solish uchun sharoit yaratish, bozor munosabatlari jarayonida yuzaga keladigan aholi daromad-
lari darajasidagi tengsizlikni yumshatishdan iborat. Soliq siyosatining barcha vazifalarini shartli ravishda uchta 
asosiy guruhga bo‘lish mumkin.

2-rasm: Soliq siyosati vazifalari

Hozirgi bosqichda davlat soliq siyosatining asosiy vazifalaridan biri xo‘jalik yurituvchi subyektlarning faol 
moliyaviy-xo‘jalik faoliyati uchun qulay shart-sharoitlar yaratish va shaxsiy va jamoat manfaatlarining optimal 

uyg‘unligiga, ya’ni soliqlar o‘rtasidagi optimal nisbatga erishish orqali iqtisodiy o‘sishni rag‘batlantirishdan iborat.
Soliq siyosati tarkibiy jihatdan quyidagi yoʻnalishlarda amalga oshiriladi:
● mamlakat miqyosida amal qiluvchi soliqlar va soliqsiz toʻlovlarni qonuniy joriy etish;
● amal qilayotgan soliqlarni samarali ishlashini taʼminlovchi mexanizm shakllantirish va takomillashtirish, 

soliqqa oid qonunlar va boshqa meʼyoriy hujjatlarni takomillashtirib borish;
● soliq siyosatini amalga oshiruvchi tegishli vakolatli organlarni tashkil etish va ularni ushbu sohadagi 

vazifalarini belgilash;
● soliqqa tortish tizimini shakllantirishga qaratilgan chuqur ilmiy tadqiqotni amalga oshirish va ularni joriy 

etishni tashkil etish.
Oʻzbekiston Respublikasi soliq siyosatining strategiyasini amalga oshirilishi natijasida bir qator ijobiy nati-

jalarga erishilishiga asos boʻldi. Respublikada adolatli, shaffof, uzoqqa moʻljallangan va xalqaro andozalarga 
javob bera oladigan soliq tizimini yaratishga qaratilgan soliq islohotlari iqtisodiy, huquqiy jihatdan har tomon-
lama asoslangan hamda soliq toʻlovchilar uchun qulay va manfaatli ekanligini koʻrsatmoqda. Birinchi navbatda, 
tadbirkorlik subyektlari va investorlar faoliyatini soliq sohasida kafolatlashning huquqiy asosi yaratilib, yangi 
Soliq konsepsiyasi, Soliq kodeksi va 150 dan ortiq qonun, Farmon, qaror va boshqa meʼyoriy hujjatlar qabul 
qilindi. 

Teng raqobat sharoitini yaratish maqsadida 80 dan ortiq turli soliq imtiyozlari bekor qilindi. Individual imti-
yozlar berish amaliyotidan voz kechildi. Soliq yukini keskin pasaytirish maqsadida Soliq turlari 13 tadan 9 taga 
kamaytirildi. Davlat soliq siyosatining samaradorligi ijtimoiy-iqtisodiy tizimlar va jarayonlarni ularga soliq siyo-
satining taʼsiri nuqtayi nazaridan oʻrganish uchun maxsus yaratilgan matematika, mantiq va statistika apparat-
lariga asoslangan iqtisodiy va matematik usullar yordamida baholanadi.

X U L O S A  V A  T A K L I F L A R
Bilamizki soliq ma’murchiligini rivojlantirish orqali soliqlar va boshqa majburiy to‘lovlarning yig‘iluvchanligini 

oshirish imkoniyati yaratilib, budjet soliq siyosatini amaliyotga tadbiq etish shart sharoitlari yaratiladi hamda 
budjetga samarali soliq yig‘imlari shakllanishiga olib keladi. Shuningdek bugungi kunda koʼpgina rivojlangan va 
rivojlanayotgan mamlakatlar soliq maʼmurchiligiga katta eʼtibor qaratayotgani sir emas. Sababi davlat byudjeti 
daromadlarini shakllanishida soliqlarning ahamiyati katta boʼlib +xuddi shu soliqlarning toʼliq yigʼilishida hamda 
oʼz vaqtida davlat budjetiga kelib tushishi uchun ham soliq maʼmurchiligini rivojlantirish asosiy omillardan biridir.

Bizning fikrimizcha, nafaqat barcha mamlakatlarda, jumladan, respublikamiz soliq tizimida davlatning soliq 
siyosatining ishlab chiqilishi va uni amalga oshirish jarayonlarini baholash uning keyingi bosqichlarini toʻgʻri 
belgilab olishga imkon berish bilan birgalikda, umumiy tarzda milliy iqtisodiyot darajasida amalga oshirilayotgan 
iqtisodiy siyosatning samarasini baholashga ham xizmat qiladi. 

Xorij mamlakatlari misolida o‘tish davri iqtisodiyotiga ega bo‘lgan mamlakat kelajakda nimaga intilishi 
zarur ligi va nimadan ehtiyot bo‘lishi kerakligini tushunib olish mumkin. Keng ma’noda, kelajakda soliq islohoti 
o‘tish davrida quyidagilarni o‘z ichiga olishi kerak: 

● jismoniy shaxslar daromadiga nisbatan soddalashtirilgan tuzilishga ega bo‘lgan keng masshtabli 
daromad solig‘ini joriy etish; 

● e’tiborni korxonalar foyda solig‘idan fuqarolarning daromad solig‘iga qaratish; 
● korxonalar foyda solig‘i va fuqarolarning daromad solig‘ini yagona soliqqa integratsiyalashtirish; 
● keng bazali qo‘shilgan qiymat solig‘ini va tovarlarning alohida turlariga aksizlarni qo‘llash va boshqalar.
Zero, Soliq yukini izchillik bilan kamaytirish, soliq solish tizimini soddalashtirish va soliq ma’muriyatchiligini 

takomillashtirish iqtisodiyotni jadal rivojlantirish hamda mamlakatning investitsiyaviy jozibadorligini yaxshilash-
ning eng muhim shartlari hisoblanadi.

